МИНИСТЕРСТВО ЗА ТРУД И СОЦИЈАЛНА ПОЛИТИКА
ПРЕДЛОГ  НА ЗАКОН

 за изменување и дополнување на Законот за работните односи  
Скопје,  ноември 2014  година
ВОВЕД:
I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за работните односи („Службен весник на Република Македонија” бр.62/05, 106/08, 161/08, 114/09,130/09, 50/10, 52/10,  124/10, 47/11, 11/12, 39/12, 13/13, 25/13, 170/13, 187/13 и 113/14), се уредува забрана за вршење на работи на работодавачот. Со членот 259 се утврдени условите и мерките што ги преземе инспекторот на трудот во случаите кога при вршење на надзор кај работодавачот ќе затекне на работа работник со кој не е заснован работен однос и кој не е пријавен во задолжително социјално осигурување.


Една од активностите во рамките на Акцискиот план за намалување на сивата економија е унапредување на регулативата за утврдување на непријавени работници од страна на соодветните инспекции.


Во Законот за работните односи уредено е дека надзорот над Законот за работите односи го спроведува Државниот инспекторат за труд. Имајќи предвид дека со Законот за инспекциски надзор покрај другото се врши координацијата на инспекциските служби, како и потребата од навремено и ефикасно уредување на состојбата со непријавени работници, се предлага при вршењето на надзор на другите инспекциски органи да се вклучи и утврдувањето на непријавени работници кај правните лица. Односно контролата на пријавувањето во задолжително социјално осигурување да го водат повеќе инспекциски органи во случај на затекнување на непријавен работник, истовремено при вршење на надзорот од својата надлежност. 
Наведените причини ја наметнаа потребата од донесување на овој закон. 
II. ЦЕЛИ, НАЧЕЛА И ОСНОВНИ РЕШЕНИЈА 
Законот се заснова на истите начела на кои се заснова основниот текст на  Законот за работните односи. 
Законот ги содржи и основните решенија на измените и дополнувањата  кои се содржани во Предлог на Законот.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Спроведувањето на овој закон не  предизвикува  финансиски последици врз  Буџетот на Република Македонија и другите јавни финансиски средства. 
  IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на овој закон, не се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН
за изменување и дополнување  на Законот за работните односи
Член 1

Во Законот за работните односи („Службен весник на Република Македонија” бр.62/05, 106/08, 161/08, 114/09,130/09, 50/10, 52/10,  124/10, 47/11, 11/12, 39/12, 13/13, 25/13, 170/13, 187/13 и 113/14),  во членот 102 ставот (2) се менува и гласи:


„(2)Покрај враќањето на работа, работодавачот е должен на работникот да му ја исплати бруто платата која би ја земал кога би бил на работа, согласно со закон, колективен договор и договорот за вработување. ”
По ставот (2) се додава нов став (3) кој гласи:

               „ (3)Доколку работникот работел по престанокот на работниот однос, покрај враќањето на работа, работодавачот е должен да му исплати надомест на штета намален за износот на приходот кој работникот го остварил врз основа на работа по престанокот на работниот однос. ”
Ставовите (3), (4), (5) и (6) стануваат ставови (4), (5), (6) и (7).
Член 2
По членот 259 се додава нов член 259-а кој гласи:
„Член 259-а

(1) Инспекциски надзор над член 13 ставови (1), (2), (3) и (7) и преземање на мерките согласно член 259 од овој закон, покрај инспекторот на трудот ќе вршат и органите на државната управа и тоа Државниот пазарен инспекторат, Државниот санитарен и здравствен инспекторат, Државен инспекторат за животна средина, Државен комунален инспекторат, Државен инспекторат за транспорт, Државен инспекторат за техничка инспекција, Државен девизен инспекторат, Државен инспекторат за земјоделство, Државен инспекторат за шумарство и ловство, Државен просветен инспекторат, Државен управен инспекторат, Државен испекторат за локална самоуправа, Државен инспекторат за градежништво и урбанизам, Управата за јавни приходи и Министерството за  внатрешни работи.

(2) Евиденцијата на прекршоците од членот 259 се води во Инспекцискиот совет, а инспекциските служби се должни да доставуваат известување до Инспекцискиот совет за констатираните состојби.”
Алтернатива


Органите на државната управа надлежни за работите на инспекциски надзор се должни да соработуваат и разменуваат податоци на месечно ниво за забрана за вршење на работи на работодавачот.
                                                                             Член 3
По членот 261 се додава нов член 261 –а кој гласи:
„Член 261-а

Органите на државната управа и тоа Државниот пазарен инспекторат, Државниот санитарен и здравствен инспекторат, Државен инспекторат за животна средина, Државен комунален инспекторат, Државен инспекторат за транспорт, Државен инспекторат за техничка инспекција, Државен девизен инспекторат, Државен инспекторат за земјоделство, Државен инспекторат за шумарство и ловство, Државен просветен инспекторат, Државен управен инспекторат, Државен испекторат за локална самоуправа, Државен инспекторат за градежништво и урбанизам, Управата за јавни приходи и Министерството за  внатрешни работи ако констатираат повреда на член 13 ставови (1), (2), (3) и (7) од овој закон  ќе преземат мерките согласно член 259 од овој закон и ќе поднесат барање за поведување на прекршочна постапка согласно Законот за прекршоци  до прекршочните комисии кои со посебните закони за овие државни органи се надлежни за постапување  по прекршочните барања поднесени од овие органи.”
Член 4
Во членот  266-а по ставот (4) се додава нов став (5) кој гласи:

„ (5)За прекршоците утврдени во членовите 264 став (1) алинеја 1, став (2) и став (3) од овој закон, прекршочна постапка води и прекршочна санкција изрекува органот на државната управа и тоа Државниот пазарен инспекторат, Државниот санитарен и здравствен инспекторат, Државен инспекторат за животна средина, Државен комунален инспекторат, Државен инспекторат за транспорт, Државен инспекторат за техничка инспекција, Државен девизен инспекторат, Државен инспекторат за земјоделство, Државен инспекторат за шумарство и ловство, Државен просветен инспекторат, Државен управен инспекторат, Државен испекторат за локална самоуправа, Државен инспекторат за градежништво и урбанизам, Управата за јавни приходи и Министерството за  внатрешни работи.”
.

Член 5
Се овластува  Законодавно правната комисија при Собранието на Република Македонија да утврди пречистен текст на Законот за работните односи. 
             Член 6
Овој закон влегува во сила осмиот ден од денот на објавувањето во ,,Службен весник на Република Македонија”. 
ОБРАЗЛОЖЕНИЕ НА ПРЕДЛОГ НА ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ


Со членот 1 се врши дополнување на постојниот член 102 кој го уредува престанокот на важноста на договорот за вработување врз основа на судска пресуда, заради појасност во примената на одредбата од страна на Управата за јавни приходи на Република Македонија.

Со членот 2 се предлага при вршењето на инспекциски надзор над спроведување на одредбите во врска со договорот за вработување, стапувањето на работа и пријавата во задолжително социјално осигурување, како и преземањето на мерката  забрана за вршење на работи на работодавачот покај инспекторите на трудот ќе ги вршат и другите инспекторати, во насока на утврдувањето на непријавени работници кај правните лица.

Со членот 3 се уредува дека покренување на прекршочна постапка доколку констатираат повреда на член 13 ставовите (1), (2), (3) и (7) ќе се предвиди забрана за вршење на работи на работодавачот и ќе поднесат барање за поведување на прекршочна постапка согласно Законот за прекршоци  до прекршочните комисии кои со посебните закони за овие државни органи се надлежни за постапување  по прекршочните барања поднесени од овие органи.

Со членот 4 се дополнува одредбата во врска со прекршочниот орган и дека ако не е склучен договор за вработување меѓу работникот и работодавачот и работодавачот не го пријавил работникот во задолжително пензиско и инвалидско осигурување, здравствено осигурување и осигурување во случај на невработеност пред стапување на работникот на работа прекршочна постапка води и прекршочна санкција изрекува органот на државната управа и тоа Државниот пазарен инспекторат, Државниот санитарен и здравствен инспекторат, Државен инспекторат за животна средина, Државен комунален инспекторат, Државен инспекторат за транспорт, Државен инспекторат за техничка инспекција, Државен девизен инспекторат, Државен инспекторат за земјоделство, Државен инспекторат за шумарство и ловство, Државен просветен инспекторат, Државен управен инспекторат, Државен испекторат за локална самоуправа, Државен инспекторат за градежништво и урбанизам, Управата за јавни приходи и Министерството за  внатрешни работи.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во предлог Законот за изменување и дополнување на Законот за работните односи се меѓусебно поврзани со одделни одредби од Законот за работните односи.  
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предлог Законот за изменување и дополнување на Законот за работните односи ќе се овозможи поцелосна и подоследна примена на законот согласно согледувањата од искуствата во примена на законот. 
Текст на одредби кои се менуваат 
Престанување на важноста на договорот за вработување врз основа на судска пресуда

Член 102


(1) Ако судот донесе одлука со која е утврдено дека на работникот незаконски му престанал работниот однос, работникот има право да се врати на работа по правосилноста на одлуката, ако тоа го бара.


(2) Покрај враќањето на работа, работодавачот е должен на работникот да му ја исплати бруто платата која би ја земал кога би бил на работа, согласно со закон, колективен договор и договорот за вработување, намалена за износот на приходот кој работникот го остварил врз основа на работа, по престанокот на работниот однос.


(3) Работникот кој го оспорува отказот може да бара судот, привремено, до завршувањето на спорот, да нареди негово враќање на работа.


(4) Ако судот со одлука утврди дека на работникот незаконски му престанал работниот однос, а за работникот не е прифатливо да остане во работен однос, судот на барање на работникот ќе го определи денот на престанокот на работниот однос и ќе му досуди надомест на штета.


(5) Одлуката од ставот (1) на овој член судот може да ја донесе и на барање на работодавачот ако постојат околности кои оправдано укажуваат дека продолжувањето на работниот однос, со уважување на интересите на двете договорни страни, не е можен.


(6) Работодавачот и работникот можат барањето за престанок на договорот за вработување да го поднесат до окончувањето на главната расправа пред првостепениот суд.

Прекршочен орган

266-а


(1) За прекршоците утврдени во членовите 264 и 265 од овој закон, прекршочна постапка води и прекршочна санкција изрекува органот на државната управа надлежен за работите од областа на трудот (во натамошниот текст: Прекршочниот орган).


(2) Прекршочната постапка од ставот (1) на овој член пред прекршочниот орган ја води Комисија за одлучување по прекршок (во натамошниот текст: Прекршочната комисија).


(3) Прекршочната комисија одлучува по прекршоците утврдени во овој или друг закон и изрекува прекршочни санкции утврдени во овој закон или друг закон.


(4) Против одлуката за прекршок што ја донел Прекршочниот орган може да се поднесе тужба за поведување управен спор.

